
PWRPAS YR ADRODDIAD

Adolygu'r Cylch Gorchwyl ar gyfer yr Is-bwyllgor Trafnidiaeth Strategol.
Y PENDERFYNIAD A GEISIR

Argymell y newidiadau a ganlyn i'r Cylch Gorchwyl i'r CBC:

e Bod y gofyn i gynhyrchu adroddiad cynnydd chwarterol yn cael ei ddisodli gan
adroddiadau bob chwe mis.

e Bod gan yris-bwyllgor y pwer dirprwyedig i ystyried a gwneud argymhellion i'r CBC ar
gyllid trafnidiaeth rhanbarthol ac ymrwymiadau cynlluniau.

Y RHESWM AM Y PENDERFYNIAD

Bydd yr is-bwyllgor yn adolygu ei Gylch Gorchwyl yn flynyddol a gall argymell unrhyw
ddiwygiadau i'r CBC. Rhaid i unrhyw ddiwygiad i'r telerau hyn gael eu cymeradwyo gan y CBC.
Rhaid i'r Is-bwyllgor weithredu'r rheolau a'r gweithdrefnau hynny fel y'u mabwysiadir gany CBC
ac a nodir yn y Cylch Gorchwyl —y rhain yw'r pwerau sy'n cael eu dirprwyo i'r Is-bwyllgor.

CEFNDIR AC YSTYRIAETHAU PERTHNASOL

Cymeradwyodd y CBC sefydlu'r Is-bwyllgor Trafnidiaeth Strategol a'i aelodaeth, gan gynnwys
hawliau pleidleisio, i gyflawni'r swyddogaeth o ddatblygu a chynhyrchu Cynllun Trafnidiaeth
Rhanbarthol a pholisiau cysylltiedig ar gyfer y CBC. Er mai tasg i'r Is-bwyllgor ei gwneud yw
datblygu polisiau trafnidiaeth, cedwir pwer cymeradwyo neu adolygu i'r CBC.

Mae'r swyddogaethau a nodir yn y paragraff dan y pennawd 'ROl' yn y Cylch Gorchwyl yn cael
eu dirprwyo i'r Is-bwyllgor o'r CBC. Mae natur strategol rol yr Is-bwyllgor yn darparu ar gyfer
datblygu polisi ar sail ranbarthol. Er mwyn monitro'r cynnydd hwn, mae'r Is-bwyllgor yn darparu
adroddiadau rheoli perfformiad i'r CBC a diweddariadau rheolaidd ar reoli adnoddau a datblygu
polisi, gan ystyried ei rwymedigaethau dan Ddeddf Llesiant Cenedlaethau'r Dyfodol a
dyletswyddau statudol eraill.

Mae'r Is-bwyllgor yn cwrdd bob chwarter ac ar hyn o bryd mae'r Cylch Gorchwyl yn ei gwneud

yn ofynnoliddo baratoi adroddiad cynnydd i gwmpasu ei berfformiad, ei ganlyniadau a'i ofynion
adnoddau. Mae'r cyfnod byr i baratoi'r adroddiadau hyn yn tanseilio’u pwrpas i ddarparu amser

i ganolbwyntio’n ystyrlon ar berfformiad a rheoli adnoddau. Gofynnir i'r aelodau argymell
adrodd bob chwe mis fel proses fwy cynaliadwy ar gyfer adrodd ar berfformiad a chynnydd.

4.6 Mae datblygiadau diweddar wrth weithredu'r Cynllun Trafnidiaeth Rhanbarthol wedi cynnwys
ffyrdd newydd o weithio drwy foderneiddio grantiau. Mae Llywodraeth Cymru wedi rhannu
canllawiau ar ddatblygu'r Gronfa Drafnidiaeth Ranbarthol (RTF) sydd wedi cefnogi'r gwaith o
ddatblygu rhaglen o gynlluniau i gyflawni'r Cynllun Cyflawni Trafnidiaeth Rhanbarthol. Ar hyn o
bryd rél yr is-bwyllgor yw gwneud argymhellion ar gynlluniau a pholisiau trafnidiaeth
rhanbarthol. Mae gwaith gyda'r is-bwyllgor wrth symud ymlaen a'r flwyddyn drosiannol gyntaf
o raglennu grantiau wedi dangos bwlch yn swyddogaethau'r is-bwyllgor. O ganlyniad, gofynnir
i'r Aelodau ystyried bod y Cylch Gorchwyl yn cael ei ddiwygio i gynnwys y pwer i wneud
argymhellion i'r CBC ar gyllid, dosbarthu grantiau a rhaglenni arfaethedig i'w hariannu.

5. GOBLYGIADAU ARIANNOL
5.1. Nid oes unrhyw oblygiadau ariannol yn deillio o'r adroddiad hwn.
6. GOBLYGIADAU CYFREITHIOL

6.1. Rhoddir sylw i'r goblygiadau cyfreithiol a llywodraethu yng nghorff yr adroddiad.

ATODIADAU:

Atodiad 1: Cylch Gorchwyl yr Is-bwyllgor Trafnidiaeth strategol gyda
diwygiadau

YMATEB Y SWYDDOGION STATUDOL:
i. Swyddog Monitro:
Mae'r adroddiad wedi'i baratoi gan y Dirprwy Swyddog Monitro. Dim sylwadau i'w
hychwanegu mewn perthynas a phriodoldeb

ii. Swyddog Cyllid Statudol:

Nid oes gennyf unrhyw wrthwynebiadau i'r penderfyniad a geisir.



